
ABSTRAK 

Kajian ini dijalankan adalah untuk menentukan perubahan awaI struktur sel yang 

menyumbang kepada kehilangan kualiti rizom halia tua sepanjang minggu 

penyimpanan. Terdapat empat rawatan yang diberikan iaitu halia yang dikendalikan 

dengan baik yang bertindak sebagai kawalan, halia yang mengalami kecederaan akibat 

mampatan, halia yang mengalami kecederaan akibat geseran serta halia yang 

mengalami kecederaan akibat mampatan dan geseran. Kajian iru juga turnt menilai 

kualiti visual dan tahap keteguhan tekstur halia. Dalam penentuan perubahan sel halia 

terdapat tiga elemen yang dinilai iaitu sel parenkima, sel minyak dan kandungan kanji. 

Melalui pemerhatian didapati bahawa rawatan mampatan dan geseran cepat 

mengalami kemusnahan pada sel parenkima, sel minyak dan kandungan kanji iaitu 

pada minggu ke-2. Rawatan mampatan dan geseran juga merupakan rawatan yang 

banyak mengalami kehilangan kualiti berbanding dengan rawatan kawalan, mampatan 

dan geseran. Oleh itu, kajian ini boleh digunakan oleh penyelia pengawal mutu hasil 

halia tua untuk mengenalpasti ciri-ciri awal kerosakan yang disebabkan oleh 

mampatan, geseran atau mampatan dan geseran. 

ABSTRACT 

This research is to determine the earlier changes in the cell structure of ginger which 

contributes to the loss of old ginger rhizome during the storage weeks. There were 

four treatments: the controlled ginger, the ginger with friction defects, the ginger with 

compression defects and the ginger with compression and friction defects. This 

research also evaluated the quality and texture strength of ginger. In the detennination 

of the changes in ginger cell, there were three elements that are inspected which were 

parenchyma cell, oil cell and starch content. The three cells are always used to 

determine the quality loss of ginger. The observation showed that the treatment of 

compression and friction rapidly destroyed the three elements on week 2. The 

treatment of compression and friction also caused most injury effect compared to 

control, compression and friction treatments. This research can be use to detennine 

the earlier damage characteristics cause by compression, friction or compression and 

friction defects by yield quaJity inspector. 

PENDAHULUAN 

1.1 Pengenalan 

Halia (Zingiber officinale Roscoe) dikategorikan sebagai sayuran umbisi. Ia juga 

merupakan tanaman herba atau rempah. Pada masa kini, halia dikategorikan sebagai 

tumbuhan herba yang mendapat perhatian dalam sepuluh tumbuhan yang popular di 

dunia. Famili bagi halia ialah Zingerberacea yang merupakan satu famili herba yang 

bernilai tinggi di kawasan tropika. Halia penting di dalam biodiversiti hutan, hasil 

ekonomi dan hortikultur. Terdapat 160 spesies halia telah dijumpai di Semenanjung 

Malaysia dan 155 spesies pula ditemui di Sabah dan Sarawak (Soepadmo, 1998). 

Pada masa sekarang, pengeluaran halia masih dihasilkan secara konvensional 

oleh pengusaha-pengusaha. Walau bagaimanpun, pengeluaran sayur-sayuran 

termasuklah halia adalah digalakkan diusahakan secara organik. Institut Penyelidikan 

dan Kemajuan Pertanian Malaysia (MARDI) yang merupakan pemangkin utama 

dalam industri halia telah lama menjalankan kajian dan penyelidikan serta 

pembangunan secara intensif untuk meningkat mutu pengeluaran (Latifah et al., 

1990). Di antara prospek yang diberi tumpuan termasuklah pembiakbakaan, agronomi, 

penyakit dan makhluk perosak, kejenteraan pertanian, lepas tuai dan produk halia . 

MenurutAgriculture Food Business Development Center (2001), terciapat dua 

jenis halia sahaja yang banyak ditanam di Malaysia iaitu halia Bentong atau halia 

Bukit Tinggi dan halia Tanjung Sepat atau lebih dikenali sebagai halia Indonesia. 

Ciri-ciri halia Bentong ialah rizom yang besar dan berwama pucat keputihan. 

Manakala halia Tanjung Sepat pula mempunyai rizom yang berbentuk panjang dan 

berwama kekuningan muda. 

Menurut Agriculture Food Business Development Center (2001), jumlah 

keluasan tanaman halia di Malaysia telah meningkat daripada 543.0 hektar pada tahun 

1996 kepada 745.4 heldar pada tahun 2000. Sabah mempunyai jumlah keluasan 

tanaman halia yang terbesar di Malaysia iaitu seluas 264.7 hektar dan merupakan 

pengeluar utama halia. Diikuti oleh Sarawak iaitu seluas 236.7 hektar dan Pahang 

iaitu seluas 91.8 hektar. Negeri Sembilan pula ialah negeri yang mempunyai jumlah 

luas kawasan tanaman yang terkecil iaitu hanya seluas 0.3 hektar sahaja. 

Komoditi halia telah dikenalpasti sebagai salah satu komoditi sektor pertanian 

yang mempunyai prospek dan potensi untuk dibangunkan. Peratus halia tua dan halia 

muda tempatan dalam pasaran domestik ialah 49.63%. Bukit Tinggi di Pahang dan 

Keningau serta Tambunan di Sabah menjadi surnber utama bekalan halia tua 

manakala Sepang di Selangor menjadi sumber bekalan halia muda begi varieti Sabah 

dan Indonesia (Agriculture Food Business Development Center, 200)). Segmen 

pennintaan bagi komoditi halia ialah isi rumah dan institusi yang digunakan sebagai 

bahan perasa dalam masakan pelbagai makanan lauk pauk dan hidangan. Selain itu, 

permintaan dari kilang-kilang industri juga semakin meningkat. 

Permintaan eksport halia pada akhir tahun 1989 telah meningkat sehinggga 30 

tan (Latifah et al. , 1990). Menurut statistik yang dikeluarkan oleh Matrade pada 2000 

(Agriculture Food Business Development Center, 2001), kadar eksport Malaysia di 

pasaran dunia ialah 0.08% dan berada pada kedudukan kedua puluh lapan manakala 

kadar import pula ialah sebanyak 3.1 % iaitu pada kedudukan ke lapan di dunia. 

Sebahagian besar halia Bentong dieksport kerana mempunyai saiz rizom yang lebih 

besar serta mempunyai rasa yang lebih pedas. Pada tahun 2000 dan 2001 , Lembaga 

Pemasaran Pertanian Persekutuan (F AMA) telah mengeksport halia ke Indonesia dan 

China serta halia Bentong dan dari Sabah ke Rotterdam di Belanda. Halia muda pula 

dieksport ke United Kingdom. 

Pengendalian lepas tuai yang teratur amatlah penting bagi mengawal 

kerosakan dan kemerosotan mutu halia yang boleh berlaku disebabkan oteh 

kehilangan air, pertumbuhan kulat ataupun percarnbahan (Latifah et al., 1990). 

Teknologi lepas tuai termasuklah pengendalian halia dan penggunaannya sarna ada 

sebagai halia segar ataupun produk pengeluaran. Kualiti halia berkait rapat dengan 

peringkat kematangan semasa penuaian. Halia boleh dipungut sebagai halia muda 

semasa berumur 4-5 bulan dan halia tua semasa berumur 8-9 bulan iaitu ketika batang 

dan daun menjadi kuning. 

Menurut Latifah et al. (1990), halia hendaklah dikutip pada awal pagi atau 

petang dalam keadaan persekitaran yang redup bagi mengelakkan halia menjadi kecut 

dan penghijauan yang menjejaskan mutu halia. Selain itu, penggunaan alat yang tidak 

sesuai serta penuaian yang kasar boleh merosakkan halia seperti tercalar, pecah dan 

patah. Halia yang telah dikutip harus dimasukkan ke dalam bekas yang sesuai seperti 

bakul buluh atau bakul plastik. Sekiranya menggunakan bakul buluh, bahan pengalas 

seperti kertas atau span perlu diletakkan bagi mengelakkan geseran. la juga turut 

menjejaskan persembahan halia dari segi kualiti visual dan keteguhan tekstur. 

Kesemua keadaan ini jika tidak dipraktikkan akan menyebabkan perubahan dan 

kerosakan struktur sel halia yang akhirnya membawa kepada kemerosotan kualiti 

halia. 

Selain itu, tekanan mekanikal akan menyebabkan kecederaan flzikal kepada 

halia. Ia merupakan faktor utama dalam kehilangan mutu halia terutamanya semasa 

pengendalian lepas tuai. Ini adalah kerana kecederaan mekanikal pada halia akan 

menyebabkan peningkatan dalam proses respirasi dan penghasilan etilina serta 

memyediakan pintu masuk kepada mikroorganisma pereput untuk menyerang halia 

(Latifah et al. , 1990). Tiga jenis kecederaan utama yang disebabkan oleh tekanan 

mekanikal ialah geseran, perlanggaran dan pemampatan (Kays, 1997). 

Oleh itu, kajian ini dilakukan adalah untuk mengetahui kesan kecederaan halia 

semasa pengendalian lepas tuai terhadap struktur sel. Ini kerana struktur sel 

merupakan bahagian penting yang menjaga mutu sesuatu halia. Perubahan terhadap 

struktur sel halia akan turut menyumbang kepada perubahan proses metabolisme sel 

yang seterusnya membawa kepada kemerosotan mutu (Larsen et al. , 1999). Kajian 

terhadap struktur sel merupakan langkah awal dalam penentuan kehilangan kualiti 

bagi sesuatu komoditi. Selain itu, kualiti visual dan keteguhan tekstur komoditi juga 

sering digunakan dalam penentuan awal kemerosotan kualiti. 

1.2 Objektij Kajiao 

Objektif kajian ini adalah untuk menentukan kesan empat keadaan terhadap 

struktur sel halia yang menyumbang kepada kemerosotan kualiti halia. Keadaan-

keadaan tersebut ialah hatia yang dikendalikan dengan baik yang bertindak sebagai 

kawalan, halia yang mengalami kecederaan akibat mampatan, halia yang mengaJami 

kecederaan akibat geseran serta halia yang mengaJami kecederaan akibat mampatan 

dan geseran. SeJain itu, objektif lain ialah untuk menentukan kualiti visual dan 

keteguhan tekstur halia. 

DAB 2 

ULASANPERPUSTAKAAN 

2.1 Halia 

Halia merujuk kepada istilah botani, Zingiber officinale (Ravindran et al., 2005). 

Tumbuhan ini adalah daripada famili Zingiberaceae, order Scitamineae dan dari 

genus Zingiber. Ia merupakan pecaban dan kumpulan monokotiledon. Halia 

dikatakan berasal dari Asia Tenggara dan telah lama dikenali di Asia dan kini di 

seluruh dunia (Agriculture Food Business Development Center, 2001). Halia banyak 

ditanam di kawasan tanah peroi yang terdedah kepada jumlah cahaya matahari yang 

banyak. Selain itu, ia terdiri daripada sejenis tumbuhan yang mempunyai legum yang 

membenarkannya menjalankan aktiviti rizosfera. 

Rizom ialah bahagian yang paling penting bagi balia. Rizom ialah bahagian 

batang pokok dalam tanah yang tumbuh mendatar dan menyimpan nutrient untuk 

pokok (Larsen et aI. , 1999). Ciri-ciri rizom ialah teba!, berserak dan berwama coklat 

pudar. Pokok halia mempunyai ketinggian 3 - 4 kaki manakala daunnya boleh 

membesar sehingga 6 - 12 inci. Menurut Xizhen et al. (2005), rizom halia yang telah 

dituai mempunyai em pat babagian utama iaitu ibu rizom (mother rhizome), cabang 

primer (primary finger), cabang kedua (secondary finger) dan cabang ketiga (tertiary 

finger). Spesies ini juga mempunyai jambak seperti lempoyang yang berwama hijau 

gelap dan mempunyai bunga berwama kuning. 

2.1.1 Asal-usul 

Perkataan Zingiber bagi halia dalam bahasa Arab ialah Zanjabi/ manakala dalam 

bahasa Sanskrit pula ialah Singabera. Walau bagaimanapun, perkataan Zingiber ini 

sebenamya merujuk kepada istilah yang digunakan dalam bahasa Latin dan bahasa 

Greek lama iaitu Zingiberi (Nicholsun, 1991). Secara keseluruhannya, perkataan 

Zingiber ini memberi gambaran tentang famili halia iaitu Zingiberaceae. Walau 

bagaimanapun, William Roscoe iaitu seorang ahli botanis berdarah Inggeris telah 

memberikan nama kepada halia sebagai Z. officinale Roscoe (Foster, 2000). Roscoe 

menghuraikan Z. officinale di taman batani Liverpool sebagai BraCleis ovalo-

lanceolatis, laciniis corolla revolulis, nectaria trilobata yang merujuk kepada 

Amomum zingiber (Ravindran et al., 2005) 

Famili Zingiberaceae ini terdiri daripada 47 genera dan 1400 spesies, yang 

mana 1000 spesies daripada jumlah keseluruhan didapati di kawasan tropika Asia 

(Larsen et 01., ] 999). Ini bertentangan dengan pendapat Soepadmo (1998) yang 

menyatakan bahawa bilangan genera Zingiberaceae ialah 50 dan bilangan spesies pula 

iatah 1500 yang telah diketahui di seluruh duma. Ia termasuk kawasan Malaysia, 

Brunei, Singapura, Filipina dan Papua New Guinea dengan mempunyai 24 genera dan 

600 spesies. Menurut Larsen (1999), terdapat 150 speseis Zingiber kepunyaan 23 

genera telah dijumpai di Semenanjung Malaysia. Ia turnt banyak ditanam di beberapa 

negara lain seperti China, India, Nigeria, Jamaica dan Sierra Leone. 

Halia adalah speseis yang telah ditanam buat pertama kalinya di India 

kemudian dibawa ke beberapa buah negara seperti China dan Malaysia. Hasil kajian 

terdahulu menyatakan bahawa halia telah ditanam di Malaysia sejak zaman 

Kesultanan Melayu Melaka pada tahun 1416 (Larsen et 01., 1999). Ini adalah kerana 

halia merupakan barangan dagangan yang amat berharga dan menguntungkan sejak 

dahulu lagi sehingga kini. 

2.1.2 Kandungan Nutrisi 

HaJia mempunyai pelbagai kandungan nutrisi yang berfaedah untuk keperluan 

manusia bagi mendapatkan diet seimbang yang diperlukan oleh badan. Nilai 

pemakanan yang seimbang ini penting untuk menjadikan tubuh badan manusia 

sentiasa berada dalam keadaan sihat dan bebas daripada sebarang penyakit. Oleh itu, 

halia telah dikategorikan sebagai tanaman herba kerana sesuai digunakan dalam 

perubatan dan juga untuk pemakanan seharian. la juga banyak diaplikasikan sebagai 

bahan kosmetik. 

Kandungan nutrisi di dalam halia adalah berheza-beza. Namun demikian, bagi 

halia yang berkualiti tinggi iaitu yang mempunyai rizom yang tebal, mempunyai gred 

yang baik dan bebas daripada penyakit. Air merupakan kandungan utama bagi rizom 

halia iaitu sebanyak 80 g manakala vitamin B 1 dan B2 ialah kandungan nutrien yang 

terendah iaitu sebanyak 0.04 mg. Kandungan nutrisi halia yang berkualiti tinggi 

ditunjukkan dalam Jadual 2.1. 

Jadual2.1 Kandungan danjumlah nutrien di dalam rizom halia yang mempunyai 

gred yang baik. 

Nutrien Jumlah kandungan 

(g/ IOOg) 

Air SOg 

Protein 2.lg 

Lipid l.Og 

Karbohidrat S.6g 

Serat 1.7g 

Kalsium 17mg 

Ferum 63mg 

Natrium 2.5mg 

Kalium 30mg 

Vitamin BI 0.04mg 

Vitamin B2 0.04mg 

Niasin 0.7mg 

Vitamin C 5.3mg 

Sumber: Masital (2004). 

Selain itu, halia turut mengandungi dua komponen utama iaitu komponen 

meruap dan komponen tidak meruap (Vemin & Parkanyi, 2005). Komponen meruap 

ialah minyak pati (essential oil) manakala komponen tidak meruap pula ialah 

